
 

Tasglu’r Cynllun Gweithredu ar gyfer Pryfed Peillio (APP) – Bee Friendly/Caru 
Gwenyn  

Mehefin 16 2017, Tŷ Ladywell, Y Drenewydd 

 

Yn bresennol:  

Bleddyn Lake (BL)  - Cyfeillion y Ddaear Cymru  
Bob Griffiths (BG)  - OPAL 
Clare Dinham (CD)  -  Buglife Cymru 
Peter Frost (PF)  -  Cyfoeth Naturiol Cymru (CNC) 
Sinead Lynch (SL)  -  Bumblebee Conservation Trust 
Stephen Rose (SR)  - BIBBA 
Natasha de Vere (ND) - Gardd Fotaneg Genedlaethol Cymru 
Anna Williams (AW)  -  Ymddiriedolaeth Natur Gogledd Cymru 
Russel Hobson (RH) - Gwarchod Glöynnod Byw yng Nghymru 
Alison Heal (AH)  - Cyngor Sir Ceredigion  
Francis Gellatly (FG) - Asiantaeth Iechyd Anifeiliaid a Phlanhigion (APHA) 
Jane Jones (JJ)  - Llywodraeth Cymru (LlC) 
Marc Carlton (MC)  - WLGF 
Peter Elvis (PE)  - Cymdeithas Gwenynwyr Cymru 
Alison Howard (AH)  - Cyngor Sir Fynwy 
Desree Mansfield (AH) - Cyngor Sir Fynwy 
Angus Garbutt (AG)  - Canolfan Ecoleg a Hydroleg (CEH)  
Les Baillie (LB)  -  Prifysgol Caerdydd 
Simon Bilsborough (SB) - LlC 
Maureen Pritchard (MP) - LlC 
Paul McCullough (PM) - LlC 
 

1. Croeso a Chyflwyniadau 
 

2. Cyflwyniad – Prosiect Gwenyn Pharma (Prifysgol Caerdydd) 
Rhoddodd LB gyflwyniad cynhwysfawr i'r aelodau ar y prosiect sy'n ceisio 
adnabod cyffuriau sy'n deillio o blanhigion y gellid eu defnyddio i drin pathogenau 
mewn ysbytai sy'n gwrthsefyll gwrthfiotigau. Siaradodd LB hefyd am Brosiect 
Gwenyn Mêl Trefol Caerdydd. 
 

3. Prosiect Bridio, Addysg, yr Amgylchedd a Sgiliau (BEES) (Cyngor Sir 
Fynwy)  
Rhoddodd AH a DW gyflwyniad ar brosiect BEES a sefydlwyd er mwyn dod â 
gwenynwyr o bob rhan o Dde Ddwyrain Cymru ynghyd er mwyn archwilio a 



datblygu rhaglen leol/ranbarthol ar gyfer magu Breninesau, codi ymwybyddiaeth 
o wenyn, cadw gwenyn a'i bwysigrwydd i systemau biolegol ac amrywiaeth gyda 
sefydliadau, ysgolion a'r cyhoedd yn gyffredinol ac i gydweithio i hwyluso rhannu 
sgiliau, syniadau ac arfer gorau ymysg gwenynwyr. 
 
Mae'r prosiect wedi gweithredu mewn partneriaeth rhwng tri Grŵp Gweithredu 
Lleol Bro Wysg, Cwm a Mynydd a Gweithredu Gwledig MRCT. 
 

4. Pla Gwenyn Meirch Asiaidd 2017 (Arolygiaeth Wenyn Ranbarthol Cymru) 
Rhoddodd FG ddiweddariad am y pla o wenyn meirch Asiaidd a fu yn Swydd 
Gaerloyw yn 2016, y gwersi a ddysgwyd a'r mesurau wrth gefn sydd ar waith er 
mwyn atal unrhyw achosion posibl pellach. Rhoddodd FG hefyd fanylion y gwaith 
sy’n cael ei wneud gan APHA ar y Chwilen Fach Cwch Gwenyn. 
 

5. Diweddariad ar Gynllun Cenedlaethol Monitro Pryfed Peillio  
Cyflwynodd AG o’r Ganolfan Ecoleg a Hydroleg bapur ar waith monitro pryfed 
peillio yn y DU a gomisiynwyd ganddynt gan Defra (wedi’i ariannu’n rhannol gan 
LlC) 
 

6. Bee Friendly/Caru Gwenyn 
Rhoddodd PM o Lywodraeth Cymru ddiweddariad ar y cynllun Caru Gwenyn, gan 
gynnwys y sefydliadau diweddaraf i ennill achrediad. Bu'r aelodau hefyd yn trafod 
strwythur presennol y cynllun a rhoddwyd cyfle i'r Tasglu fynegi barn o’r llawr ar 
rinweddau cyflwyno safon efydd, arian ac aur ar gyfer Caru Gwenyn. 
 
Pwysleisiwyd y byddai angen mwy o gefnogaeth ac ymrwymiad gan nifer 
ehangach o aelodau'r Tasglu er mwyn gallu gweithredu a darparu safon fwy 
soffistigedig yn llwyddiannus, gan nad oedd gan Lywodraeth Cymru’r adnoddau i 
wneud hynny. 
 

7. Polisi Iechyd Gwenyn Llywodraeth Cymru – diweddariad  
Rhoddodd JJ ddiweddariad ar Raglen Cadw Gwenyn yr UE ar gyfer 2017-2019, 
sydd wedi’i chytuno a’r cyllidebau wedi’i gosod. Yng Nghymru, bydd hyn yn 
golygu parhad y rhaglen gyfredol, e.e. gwasanaethau'r Arolygiaeth Wenyn, gan 
gynnwys archwiliadau ac addysg, mynediad i Beebase ac ati. 
 
Clywodd aelodau hefyd am y gwaith sy’n mynd rhagddo er mwyn atal gwenyn 
meirch Asiaidd rhag dod i Gymru. Mae hyn yn cynnwys ariannu gwaith yr 
Arolygwyr Gwenyn Tymhorol am bythefnos ychwanegol ar ddiwedd y tymor 
blynyddol. 
 

8. Cynllun Gweithredu ar gyfer Pryfed Peillio - Adfywio a Diweddaru 
Amlinellodd PM nifer o gynigion ar gyfer adfywio’r Cynllun Gweithredu cyfredol 
ar gyfer Peillwyr yng Nghymru. Bydd Grŵp Gorchwyl a Gorffen bychan yn cael ei 
sefydlu er mwyn ymgymryd â’r gwaith o asesu niferoedd gyda’r nod o gyflwyno’r 
wybodaeth i’r prif Dasglu Pryfed Peillio ac yn y pen draw i Ysgrifennydd y 
Cabinet dros yr Amgylchedd a Materion Gwledig. 

 
Gofynnwyd hefyd i’r bob un o’r aelodau roi un enghraifft o waith a wnaethpwyd 
yn ystod y cyfnod o dair blynedd ers sefydlu’r APP ac i nodi unrhyw 



weithgareddau sydd yn yr arfaeth. Bydd templedi ar gyfer y gwaith hwn yn cael 
ei ddosbarthu maes o law gan LlC. 

 
9. Papur Glastir  

Rhoddodd PM ddiweddariad byr ar gynllun amaeth-amgylchedd Glastir ar ran ei 
gydweithwyr. Roedd rhywfaint o rwystredigaeth ynghylch y diffyg dewis o 
blanhigion penodol ar gyfer pryfed peillio penodol sydd ar gael i dirfeddianwyr 
ddewis ohonynt, gan y byddai hyn o fudd i bryfed peillio. SB a PM i fynegi 
pryderon y grŵp gyda swyddogion polisi Glastir. 
 

10. Urban Buzz Caerdydd – Buglife  
Rhoddodd CD o Buglife gyflwyniad ar y gwaith sy'n cael ei wneud yng 
Nghaerdydd i ddod â chymunedau trefol ynghyd i greu cynefinoedd sy'n gyfeillgar 
i bryfed peillio. Mae'r prosiect wedi creu a gwella 57 o safleoedd ar gyfer pryfed 
peillio, gan greu dros 20 hectar o gynefin. 
 

11. Prosiect Bee Watch – Prifysgol Aberdeen  
Rhoddodd BG gyflwyniad ar BeeWatch, prosiect gan Brifysgol Aberdeen ar y cyd 
â’r Bumblebee Conservation Trust sy’n gweithio ar raglen ar-lein sy’n galluogi 
defnyddwyr i adnabod gwenyn. 
 

Camau gweithredu 

 LB i ddarparu gwybodaeth/canlyniadau pellach o'r gwaith a amlinellwyd yn y 
cyflwyniad ar gyfer y tasglu cyn gynted ag y bydd ar gael. 

 Prosiect Gwenyn Sir Fynwy i gynnal trafodaethau pellach gyda Steven Rose o 
BIBBA. 

 Pawb i ystyried aelodaeth o’r grŵp adolygu Gorchwyl a Gorffen APP.  Bydd 
PM yn dosbarthu gwybodaeth bellach i'r grŵp. Byddai hyn yn cynnwys gofyn i 
aelodau gyfrannu at adolygiad o’r APP o ran gweithgareddau yn ystod y 3 
blynedd diwethaf a chamau gweithredu/gweithgareddau arfaethedig. 

 Pawb i ystyried Cyngor APP blaenorol ynghylch Glastir ac i ddiweddaru’r 
cyngor hwn yn sgil yr agenda Brexit – LlC i ddosbarthu’r cyngor Glastir 
gwreiddiol  

 LlC i wahodd swyddogion y Polisi Amaethyddol Cyffredin (CAP) i'r cyfarfod 
nesaf. 

 Pawb i ystyried defnyddio Pecyn BeeWatch Prifysgol Aberdeen. 

 Pawb i ystyried a ellid rhoi dolenni i Bee Friendly/Caru Gwenyn ar eu 
gwefannau 

 Dyddiad y Cyfarfod Nesaf - Rhagfyr 1 Y Drenewydd 

 


